
				এই পাতাটির মুদ্রণ সংশোধন করা প্রয়োজন। 
প্ৰথম পরিচ্ছেদ । SS
আলিম স্যা । রাজবিদ্রোহী কাফের, ভাবিয়াছ তোমাকে শাস্তি না দিয়া ছাড়িয়া দিব ? অগ্রসর হও ।
বলিয়া তিনি গণেশ নারায়ণকে আক্রমণ করিলেন। গণেশ অবলীলাক্রমে সে আক্রমণ হইতে আত্মরক্ষা করিয়া ব্যাস্ত্রবৎ আলিম সার উপর লাফাইয়া পড়িলেন ; এবং তাহার হস্ত হইতে তরবারি সবলে ছিন্ন করিয়া দূরে নিক্ষেপ করিলেন । গণেশ নারায়ণের শক্তি ও ক্ষিপ্ৰকারিতা দেখিয়া কিশোরী মোহন ভয়ে সরিয়া দাড়াইল । সৈনিকেরা, সুলতান-পুত্রের রক্ষার্থ উন্মুক্ত তরবারি হস্তে অগ্রসর হইল ।
গণেশ নারায়ণ তখন অশ্বপুষ্ঠে আরোহণ করিয়া বালিকাকে দূরে সরিয়া যাইতে ইঙ্গিত করিলেন। বালিকা সরিয়া গেল-আলিম সা ও কিশোরী মোহন পিছাইয়া, দাড়াইলেন । সৈনিকের অগ্রসর হইয়া গণেশকে বেষ্টন করিবার উপক্ৰম করিল। তখন তিনি তাহদের সম্বোধন করিয়া উচ্চকণ্ঠে বলিলেন,—“সুলতান বা তাহার সৈন্যের সহিত আমার কোন বিরোধ নাই। তবে তোমরা, যদি আমাকে আক্রমণ কর, তাহা হইলে আত্মরক্ষার্থ আমি নিঃসঙ্কোচে তোমাদের রক্তপাত করিব। এ রক্তপাতের জন্য আমি দায়ী নহি ।”

